
Апстракт 

 

Современите  процеси на глобална интеграција и изразена здравствена и економска криза 

предизвикани од влијанието на вирусот Ковид-19 го менува претприемничкиот концепт на 

работа на претпријатијата. Социјалното претприемништво претставува современа форма на 

претприемништво преку која се заменува  или надоградува традиционалниот пристап на 

претприемништвото. Социјалното претприемништво претставува процес на  континуирано 

спроведување нeкономски активности под одредени услови на работење со активна вклученост 

на  марганализирани групи во општеството. Поради тоа од голема важност за унапредување и 

развој на овој вид претприемништво е примената на соодветни политики и практики. Политиките 

претставуваат сет, збир од правила на однесување во рамки на претпријатијата кои го олеснуваат 

процесот на одлучување. Практиките имаат за цел подобрување или усовршување на определени 

организациски однесувања и дејствувања. Бидејќи социјалното претприемништво и социјалните 

претпријатија се карактеризираат со специфични карактеристики во рамките на овој труд ќе биде 

даден теоретски приказ и дефинирање на термините социјално претприемништво и социјално 

претпријатие како и факторите кои влијаат на креирањето на  адекватни политики и практики.  

 
Клучни зборови: социјално претприемништво, социјално претпријатие, модел, политики, 

практики  

JEL classification: K38; D63; F53; Z18; 

Вовед 

 

Социјалното претприемништво се дефинира како концепт преку кој се врши континуирано 

спроведување на eкономски активности од страна на социјалните претприемачи кои работат под 

одредени услови со цел  ангажирање на   маргинализирани групи во општеството. 

 

Социјално претприемништво подразбира постојано откривање на  нови идеи од страна на 

социјалните претприемачи за решавање на социјалните проблеми во замена на старите, познати, 

непрактични начини на работа.1 Социјалното претприемништво се определува преку следните 

составни елементи : основниот фокус на социјалнот влијание и самиот иноватиевн пристап за 

остварување на мисијата на претпријатието. Социјалното претприемништво претставува дел од 

широката идеја на социјалната економија  и е посебна форма на претприемништво која се 

 
1Magdinceva Sopova, Marija and Stojanovska-Stefanova, Aneta (2017) Можности и перспективи за развој на 

социјалното претприемништво-случај на Република Македонија. Knowledge - International Journal, 

Scientific Papers. ISSN 2545-4439 

https://eprints.ugd.edu.mk/18837/
https://eprints.ugd.edu.mk/18837/

реализира преку социјалните претприемачи. Социјалните претприемачи целосно се посветуваат 

на своите идеи за решавање на социјалните проблеми.2   

Основна цел на социјалното претприемништво е зајакнувањето на социјалната кохезија и 

солидарноста како и зајакнувањето на капацитетот за иновации во различни економски сектори 

и општествено корисни подрачја.  Како резултат на социјалното претприемништво се создава 

одредена општествена вредност при што и општеството има одредени придобивки од 

извршувањето на  претприемнички активности. Социјалното претприемништво се реализира 

преку социјалните претпријатија. 

 

Социјалното претприемништво се дефинира како одреден бизнис-модел преку кој се остварува 

економска активност, при што остварената добивка  не се користи како профит од страна на 

социјалниот претприемач, туку во основа се враќа назад во социјалното претпријатие. 

Социјалните претприемачи претставуват  двигатели на промените во социјалниот сектор преку:  

✓ Примена на мисија за креирање и одржување на социјалната вредност  а не само 

индивидуална, лична вредност, 

✓ Постојано следење на нови можности во функција на определената  мисија; 

✓ Учество во процес на континуирана иновација, адаптација и учење; 

✓ Храбро преземање на ризик, не ограничувајќи се само на ресурсите што постојат и 

✓ Поседување на зголемено чувство на одговорност за остварување на предвидените 

резултати.3  

 

Поради тоа од голема важност за унапредување и развој на овој вид претприемништво е 

примената на соодветни политики и практики  кои ќе помогнат да се создадат предуслови за 

развој на социјалното претприемништво.  

 

Социјално (современо) претприемништво 

 

Современото претприемништво претставува нов, развоен, перспективен концепт на работа кој 

подразбира континуирана примена на  нови начини на работа, нови можности за работа, 

воведување иновации и примена на современ менаџмент пристап во однесувањето со 

вработените. Современото претприемништво претставува процес преку кој претприемачот и 

вработените во претпријатието се посветуваат на можностите за работа.  

 

Претприемачот  ги поврзува новите технички знаења кои може да обезбедат решение за 

проблемите на потрошувачите и ја вложуваат техничката способност и вештините за 

задоволување на потребите на пазарот. Овој процес води кон  создавање на нови бизниси и 

трансформација на претпријатијата преку обновување на основните идеи.4  Во секојдневното 

работење претпријатијата се соочуваат со голем број предизвици. Предизвиците кои ги 

наметнуваат новите услови во работењето ја наметнуваат потребата од промена на 

традиционалниот начин и филозофија на работа кај сите видови  претпријатија и бизниси. 

 

Глобалните промени во окружувањето  ги принудуваат претпријатијата да бидат флексибилни и 

постојано да бараат нови концепции на работа. Глобализацијата ја зголемува нееднаквста во 

односите меѓу земјите а посебно економската и социјалната нееднаквост.5 Современиот концепт 

на претприемништво се поврзува со претпријатијата кои постојано се подготвени да ги 

 
2 Bornstein D. How to Change the World : Social Entrepreneurship and the Power of New Ideas, New York, 

Oxford University Press Inc., (2004),pp.78-82 
3 Magdinceva Sopova, Marija and Postolov, Kiril (2016) Modern entrepreneurship. In: Modern entrepreneurship. 

Lap Lambert Academic Publishing, pp. 1-53. ISBN 978-3-659-94758-2 
4 Shane S. and Venkataraman S., (2000), The promise of entrepreneurship as a field of research, Academy of 

Management Review No.25, pp.217-226 
5 Hurrell A.and Woods N. Inquality, Globalization and World Politics, Oxford, Oxford University Press, (1999) 

https://eprints.ugd.edu.mk/16932/

препознаат можностите и имаат потенцијал и способност  да ги искористат добиените 

информации. Примената на овој концепт овозможува  искористување на можностите од страна 

на претприемачите со цел остварување на добар деловен резултат и одржување конкурентската 

предност во променливи пазарни услови. Концептот на современо претприемништво се 

карактеризира со : претприемничко однесување од страна на  менаџментот, постојано барање на 

нови начини за воведување на промени и одржување на конкурентноста во континуитет. Овој 

процес води кон  создавање на нови бизниси и трансформација на претпријатијата преку 

обновување на основните идеи.6 Современото претприемништво претставува  израз на напорот 

и упорноста на менаџментот и вработените во претпријатието да откријат но и да ги реализираат 

иновативните концепти во работењето.  

 

Практикувањето на иновативна организациска култура во работењето го поттикнува процесот на 

современопретприемништво. Организациската култура овозможува забрзување на процесот на 

иновации и афирмирање на концептот на  современо претприемништво.7  

 

Како современ вид на претприемништво, социјалното претприемништво се карактеризира со 

следните три компоненти: идентификација на неправедната рамнотежа која предизвикува 

исклучување и маргинализација на дел од населението на кое му недостасуваат  финансиски 

средства или политичка моќ да остварат било какви корисни промени за себе, препознавање на 

можностите во неправедната распределба, развивање на корисни социјално претприемнички 

активности,користење на инспирации, креативност, подготвеност за преземање на активности за 

создавање на општествено корисни работи, храброст и енергија за создавање на рамнотежа на 

помеѓу групите во општеството и создавање на нова, стабилна рамнотежа преку користење на 

расположливите средства и ресурси на начин кој обезбедува подобра иднина за општеството. 

 

Социјалното претприемништво содржи елементи на традиционалното претприемништво од 

аспект на  принципите за работа и претприемнички активности со цел решавање на социјалните 

проблеми, а не создавање профит.8 Традиционалното претприемништво е насочено кон пазарот 

како место за реализирање на профит преку продавање на производите и услугите  при што 

остварениот  профит се наменува за потребите на сопственикот на претпријатието. Всушност од 

таму потекнуваат и разликите помеѓу традиционалното и социјалното претприемништво.  

 

Основната разлика помеѓу  традиционалното и социјално претприемништво се состои во 

распределбата на создадените вредности и видот на деловниот потфат. Социјалното 

претприемништво вклучува активности кои во себе содржат новини во работењето, нови 

ресурси, нови потрошувачи, нови пазари или различни, нови комбинации на ресурсите, 

потрошувачите и пазарите.9  

 

Социјалното претприемништво е насочено кон високи вредности на социјалните процеси и 

остварување на профит кој се троши за потребите, развој на општеството и реализирање на 

социјалната мисија.  

 

Концепт на социјалното претприемништво 

 

 
6 Guth, W. D., and Ginsberg, A. (1990). Guest Editors’ Introduction: Corporate Entrepreneurship. Strategic 

Management Journal, 11(5), 5-15 
7 Magdinceva Sopova, Marija (2012) Менаџмент на организациска култура. Национална и универзитетска 

библиотека „Св. Климент Охридски”, Скопје. ISBN 978-9989-736-87-2,стр.5-45 
8 Magdinceva Sopova, Marija and Postolov, Kiril (2016) Modern entrepreneurship. In: Modern entrepreneurship. 

Lap Lambert Academic Publishing, pp. 1-53. ISBN 978-3-659-94758-2 
9 Ireland R.D., Covin J.G. and Kuratko D.F., (2009), Conceptualizing corporate entrepreneurship strategy, 

Entrepreneurship Theory and Practice, No.33, pp.19-46 

Социјалното претприемништво претставува нов  начин на размислување и процес на воведување 

на иновации во кој се комбинираат ризикот, креативноста преку добро организиран менаџмент  

чија примарна цел претставува  создавањето на  нови општествени вредности. Од самата 

дефиниција за социјално претприемништво се согледуваат   карактеристиките на ова современа 

форма на претприемништво. 

 

Концептот на социјално претрпиемништво подразбира постојано откривање на  нови идеи од 

страна на претприемачите кои се носители на деловната активност со цел  решавање на 

социјалните проблеми во замена на старите, познати, непрактични начини на работа. 10 Ова 

дефиниција за социјалното претприемништво ја содржи и концептуалната рамка на овој поим.  

Концептот на социјално претприемништво се заснова врз следните принципите на независност, 

демократија и општествени вредности. 

 

Концептот на социјалното претприемништво претставува основа за спроведување на 

општествени промени кои се потребни за општествената заедница, за кои потреби општествената 

заедница нема начини и механизми да ги имплементира. Вредноста и значењето на овој концепт 

се состои во тоа што самите лица кои имаат реална потреба се  ангажирани на соодветен начин 

и учествуваат во решавање на конкретниот проблем или потреба. Носител на ова активност се 

социјалните претприемачи. Социјалните претприемачи се многу снаодливи и иновативни 

личности кои не само што се обидуваат да ги решат проблемите за кои државните институции 

не можат да најдат решение, туку нудат производи и услуги на пазарот на кој традиционаните 

претприемачи не сакаат да работат бидејќи ризикот е преголем а финансиските награди многу 

мали. 11   Примената на концептот на социјално претприемништво бара задоволување на  

одредени предуслови. 

 

Концептот на социјалното претприемништво може да заживее во одредена заедница доколку се 

обезбедени следните предуслови:  

✓ Обезбеден пазар, потрошувачи; 

✓ Одржливост на деловните активности;  

✓ Поседување на потребното знаење, вештини и способности  и 

✓ Влијание на општеството. 

 

Политики и практики за развој на социјалното претприемништво 

 

Промените во глобалното окружување претставуваат  предизвик  но истовремено претставуваат 

и можност за развој на социјалното претприемништво.  Можностите и перспективите за развој 

на социјалното претприеништво  се јавува како резултат на забележливите промени во 

окружувањето посебно на промените на глобалниот пазар.  

 

Здравствената глобална криза предизвикана од влијанието на вирусот Ковид-19 изразено ги 

промени начините на организирање на работата но наметна и решавање на нови предизвици.  

Ковид кризата и пандемијата на глобално ниво придонесе за промени во приоритетите на работа 

и ја наметна потребат аод решавање на нови предизвици. Успешното работење претставува 

приоритетна цел на менаџментот на претпријатијата а изменетите услови за работење 

 
10Magdinceva Sopova, Marija and Stojanovska-Stefanova, Aneta (2017) Можности и перспективи за развој 

на социјалното претприемништво-случај на Република Македонија. Knowledge - International Journal, 

Scientific Papers. ISSN 2545-4439  
11 Dess G.,The Meaning of Social Entrepreneurship, Graduate School of Business, Stanford, University 

Stanford,pp.43-48, 1998 

предизвикани од влијанието на вирусот Ковид-19 претставуваат  предизвик за менаџментот на 

малите и средни претпријатија.12 

 

Новите услови за работа ги менуваат и целите на работа на претпријатијата.  

Порано целите  на претпријатијата беа во основа фокусирани кон оставрување на профит. 

Менаџерскиот развој во тоа време се фокусираше исклучиво на градење на компетентност, контрола 

и соодветен баланс на моќ.13  

 

Појавата на новите социјални проблеми кои се јавуваат како резултат на пред се на глобаланта 

здравствена криза, промените во старосната структура, зголемување на бројот на болни лица, 

стареење на населението, масовните миграции и сл.го поттикнуваат равојот на социјалното 

претприеништво. Прилагодувањето на ново настанатата состојба се поврзува со  напорот на 

менаџментот  на претпријатијата да станат претпријатија кои постојано учат и пренесуваат нови 

вештини, техники.14 

 

За да може да се поттикне развојот на овој концепт потребно е да се имплементираат соодветни 

политики и програми кои ќе претставуваат основа во овој процес. Политиките претставуваат сет, 

збир од правила на однесување во рамки на претпријатијата кои го олеснуваат процесот на 

одлучување. Практиките имаат за  цел подобрување или усовршување на определени 

организациски однесувања и дејствувања. Усвојувањето на соодветни политики и практики кои 

ќе придонесат за потикнување на развојот на социјалното претприемништво зависи од одлуките 

на самиот претприемач како и од ресурсите со кои располага претпријатието.  

 

Придобивките од практикување на  соодветни политики и програми за унапредување на развојот 

на социјалното претприемништво се многубројни. Политиките како алатки во процесот на 

менаџмент со социјалното претпријатие го олеснуваат процесот на организациска 

трансформација на претпријатието и овозможуаваат поедноставно прилагодување на 

претпријатието кон ново настанатата состојба и остварување на потребите на корисниците на 

услугите. Преку практиките  се овозможува континуитет во решавањето на одредени проблеми 

односно постапување на ист начин во дадена ситуација.  

 

Заклучок 

 

Тековните состојби во глобалното окружување предизвикани од влијанието на вирусот Ковид-

19 укажуваат на бројни предизвици и проблеми со кои се соочуваат претпријатијата. 

 

Социјалното претприемништво претставува нов  начин на размислување и процес на воведување 

на иновации во кој се комбинираат ризикот, креативноста преку добро организиран менаџмент 

чија примарна цел претставува  создавањето на  нови општествени вредности. 

 

Примената на концептот на социјално претприемништво се спроведува од страна на оние 

претприемачи кои се подготвени да бидат носители на активностите преку кои ќе се решат 

проблемите на маргинализираните групи во конкретна ситуација.  Современите и динамични 

услови за работење  претставуваат предизвик за социјалните претприемачите и истовремено ги 

 
12 Magdinceva-Sopova, Marija and Stojanovska-Stefanova, Aneta and Postolov, Kiril (2020) Impact of Covid-19 

on human resources in small and medium enterprises: the case of Macedonia. International Journal Knowledge. 

ISSN 1857-923X, pp.1-17 
13 Aleksoski, Ognen and Stojanovska-Stefanova, Aneta and Magdinceva Sopova, Marija (2020) Management 

versus leadership in the modern world. SocioBrains, International scientific refereed online journal with impact 

factor, 7 (74). pp. 53-71. ISSN 2367-5721 
14 Magdinceva-Sopova, Marija and Stojanovska-Stefanova, Aneta and Postolov, Kiril (2020) Impact of Covid-19 

on human resources in small and medium enterprises: the case of Macedonia. International Journal Knowledge. 

ISSN 1857-923X, pp.1-17 

принудуваат  да воведуваат изразени промени со цел брзо да се прилагоди на промените во 

окружувањето. Социјалните претприемачи ја реализираат својата мисија со создавање на 

социјален капитал, што потпомага за градење одржливост на нивните проекти и исто так 

астанува општествена вредностшто ги надминува зацртаните цели.15 

 

Прилагодувањето на ново настанатата состојба се поврзува со напорот на претприемачите на 

претпријатијата да станат претпријатија кои постојано учат и пренесуваат нови вештини и 

техники со цел извршување на деловни активности кои ќе придонесат за унапредувањето на 

квалитетот на живот и помагање на лицата кои имаат потреба од  помош .  

 

Политиките и практиките претставуваат механизми преку кои менаџерите на социјалните 

претпријатија поедноставно се прилагодуваат на ново настанатата состојба  и ги остваруваат 

определените цели.  

 

Преку политиките и практиките како алатки за континуитет во постапувањето се насочува  

претприемничката ориентација на претпријатијата.  

 

Предуслов за успешно решавање на предизвиците со кои се соочува секое социјално 

претпријатие претставува претприемничкото однесување. Претприемничкото однесување и 

поттикнувањето на претприемничката организацика култура се овозможува преку политиките и 

практиките кои ги имплементира претприемачот. Преку политиките и практиките се овозможува 

трансформирање на нерешливите конфликтни појави и социјални проблеми во соодветни 

решенија. Трансформацијата на конфликтните ситуации се спроведува со примена на соодветни 

политики за промени во социјалната структура, начините на размислување, обезбедување на 

можности за развој и градење на нови политики кои претставуваат основа за развој на трајни 

практики во надминување на проблемите. 

